
ABSTRAK 

Malaking usapin ngayon ang pagpapatayo ng mga rehabilitasyon center dahil sa laganap 

na adiksyon sa paggamit ng droga. Pagpataw ng kamatayan ang suhestyon na matunog upang 

mawala ang isyu sa mga nanangan sa droga, ngunit, maaari ring buhayin ang pagkakaroon ng 

restorative justice. Ang layunin ng pag-aaral na ito ay malaman ang (1) konsepto ng terapi ng 

mga nalulong sa droga na sumailalim sa rehabilitasyon at (2) epektibo ba ang terapi na mayroon 

sila at sa paanong paraan. Gumamit ang pag-aaral na ito ng purposive sampling technique upang 

makakuha tig-limang kalahok sa dalawang institusyon. Ang pamamaraan ng pag-aanalisa ng 

datos ay tematikong pag-aanalisa, kung saan nakabuo ng apat na superordinate na siya ring 

saklaw ng herarkiya o balangkas na nabuo sa pag-aaral: (1) karanasan ng paghihirap mula sa 

programa, (2) pagiging malayo sa droga at mga problema, (3) paglawak ng kamalayan sa sarili, 

sa ibang tao, at sa buhay, at (4) daan tungo sa pagsasaayos ng relasyon sa pamilya. Sa kabuoan, 

ang terapi, na proseso at karanasan para sa mga kalahok, ay epektibo. Bagama’t may kaunting 

sumagot ng neutral kung epektibo ito, ang paglawak ng kamalayan at pagkakaroon ng 

kagustuhang maisaayos ang relasyon ay nakamit ng lahat ng mga kalahok. Ang relasyong sa 

Diyos, programa, at suporta ng pamilya ang mga aspeto ng terapi na tinukoy nilang pinaka 

nakatulong. Sa kabila nito, hindi lamang natatapos sa loob ng rehabilitasyon ang paggaling dahil 

ang proseso ay magpapatuloy sa labas. Dahil dito, nirerekomenda ang pagkakaroon ng ekstensib 

na gamutan sa kanilang paglabas. 

